
ລດັຖະມນົຕກີະຊວງການຕ່າງປະເທດສະຫະລດັອາເມລກິາພບົປະກບັຊາວໜຸມ່ລາວ 

 
ທ່ານ ຈອນ ເຄຣີ ລັດຖະມົນຕີກະຊວງການຕ່າງປະເທດ ສະຫະລັດອາເມລິີກາ 
ໄດ້ຮ່ວມສົນທະນາຢ່າງມ່ວນຊ່ືນກັບບັນດາອາດີດໄວໜຸ່ມລາວທີ່ໄດ້ເຂົ້າຮ່ວມໂຄງການຂອງ YSEALI 
ກ່ຽວກັບຄວາມຍືນຍົງຂອງສິ່ງແວດລ້ອມ. 
ໃນຂະນະທີ່ສົນທະນາກັບບັນດາໄວໜຸ່ມໃນບັນຍາກາດທີ່ເຕັມໄປດ້ວຍທິວທັດອັນສວຍງາມຂອງແມ່ນໍ້າຂອງ, ທ່ານ 
ເຄຣີ ໄດ້ຊີ້ໃຫ້ເຫັນ 
ເຖິງຄວາມໝາຍໝັ້ນຂອງລັດຖະບານອາເມລິກາໃນການໃຫ້ຄວາມຊ່ວຍເຫຼືອບັນດາປະເທດໃນໂຂງເຂດແມ່ນໍ້າຂອງເພ່ື
ອຊອກຫາວິທີເພື່ອພັດທະນາແມ່ນໍ້າຂອງໃຫ້ມີຄວາມຍືນຍົງ. ທ່ານ ເຄຣີ ຍັງໄດ້ກ່າວຕໍ່ບັນດາຊາວໜຸ່ມລາວວ່າ: 
ອານາຄົດຂອງອາຊຽນແມ່ນຂ້ຶນກັບບັນດາຊາວໜຸ່ມຂອງອາຊຽນທີ່ມີຄວາມໝາຍໝັ້ນທີຈ່ະຊ່ວຍເຫຼືອຊຸມຊົນຂອງພວກເ
ຂົາໃຫ້ມີຄວາມກ້າວໜ້າໄປເລື້ອຍໆ. 
 
YSEALI ແມນ່ໂຄງການແລກປ່ຽນທີ່ຖືກສ້າງຂຶ້ນໂດຍທ່ານປະທານາທິບໍດີ ບາຣັກ ໂອບາມາ ໃນປີ 2013 
ເພື່ອເສີມສ້າງການພັດທະນາທັກສະຄວາມເປັນຜູ້ນໍ້າ ແລະ ການສ້າງເຄືອຂ່າຍໃນໂຂງເຂດອາຊີຕາເວັນອອກສຽງໃຕ້. 
ຈຸດປະສົງຂອງໂຄງການ YSEALI 
ແມ່ນເພື່ອເສີມສ້າງທັກສະຄວາມສາມາດໃນການເປັນຜູ້ນໍາຂອງຊາວໜຸ່ມໃນໂຂງເຂດນີ້, 
ເສີມຂະຫຍາຍສາຍພົວພັນລະຫວ່າງອາເມລິກາ ແລະ ອາຊຽນ ແລະ ຮັກສາຄວາມເປັນປະຊາຄົມຂອງອາຊຽນ 
ໂດຍຜ່ານຫຼາຍໆໂຄງການແລກປ່ຽນເຊ່ັນ: ໂຄງການແລກປ່ຽນທາງດ້ານການສຶກສາ ແລະ ວັດທະນະທໍາ 
ທີ່ສະຫະລັດອາເມລິກາ, ໂຄງການແລກປ່ຽນລະດັບພາກພ້ືນ ແລະ ການສະໜອງທຶນຊ່ວຍເຫຼືອລ້າຂະໜາດນ້ອຍຕ່າງໆ. 
 
ໃນຂະນະທີ່ເດີນທາງຢ້ຽມຢາມສປປລາວຂອງທ່ານ ເຄຣີໃນຄັ້ງວັນທີ 24-25 ມັງກອນນ້ີ, ທ່ານ ເຄຣີ 
ໄດ້ເຂົ້າພົບປະກັບ ພະນະທ່ານ ດຣ. ທອງລນຸ ສີສຸລິດ ຮອງນາຍົກລັດຖະມົນຕີ 
ລັດຖະມົນຕີວ່າການກະຊວງການຕ່າງປະເທດເພື່ອຮ່ວມກັນປຶກສາຫາລືກ່ຽວກັບກອງປະຊຸມສຸດຍອດ ອາເມລິກາ-
ອາຊຽນ ທີ່ເມອືງ ຊັ່ນນ້ີແລ່ນ ລັດຄາລິຟໍເນຍ 
ເພື່ອຢືນຢັນການສະໜັບສະໜຸນໃຫ້ແກ່ສປປລາວໃນການເປັນປະທານອາຊຽນໃນປີນີ້ ແລະ 
ເພື່ອສະແດງຄວາມສົນໃຈຢ່າງຕໍ່ເນື່ອງຂອງ ສະຫະລັດ ອາເມລິກາ ໃນການເສີມຂະຫຍາຍສາຍພົວພັນທັງສອງຝ່າຍ. 
ພາຍຫຼັງສິ້ນສຸດການພົບປະກັບບັນດາຜູ້ນໍາ, ທາ່ນ ເຄຣີ ຍັງໄດ້ຢ້ຽມຢາມທ່ຽວຊົມ 
ພະທາດຫຼວງ(ສັນຍະລັກປະຈໍາຊາດຂອງລາວ) ເຊິ່ງທ່ານໄດ້ຮຽນຮູ້ກ່ຽວກັບ ປະຫວັດສາດ ແລະ 
ວັດທະນະທໍາຂອງລາວ. 

ທ່ານ ຈອນ ເຄຣີ ລັດຖະມົນຕີກະຊວງການຕ່າງປະເທດ ສະຫະລັດອາເມລິີກາ 
ໄດ້ພົບປະໂອ້ລົມກັບບັນດາສະມາຊິກຈາກໂຄງການ (YSEALI) ທີ່ຮ້ານອາຫານແມ່ຂອງວິວ, ນະຄອນຫຼວງວຽງຈັນ.  
 
 

 
 

 


